
125 sena minn twelidu

.

Tekk illum il-haddiem
! Malti jgawdi minn bosta
_ drittijiet, dan jafu lil num-
ru mhux zghir ta” haddiema
li fl-imghoddi ma accettawx
il-qaghda ingusta li kienu
fiha u ghamlu xi haga
ghalihom u ghall-generazz-
jonijiet ta’ warajhom. Wie-
hed minn dawn kien John E.
Marks, draughtsman it-Tarz-
na, li dahal fit-trejdunjoniz-
mu u fil-politika biex jara
lill-haddiem jiehu d-dinjita
tieghu.

Fis-26 ta’ Gunju li gej, in-
fakkru 1-125 sena minn twe-
lidu.

Marks, wiehed mill-intel-
lettwali ewlenin tal-Partit
tal-Haddiema, kellu sehem
ewlieni biex nhar I-Erbgha 1i
gej nistghu nic¢celebraw 1-1
ta’ Mejju bhala Jum il-Had-
diem.

Bin Daniel, Lhudi im-
wieled Varsavja 1-Polonja, u
Concetta mwielda Chetcuti,
John Francis Marks twieled
IIsla nhar is-26 ta’ Gunju,
1894.

Billi missieru Daniel kien

ibahhar, mill-Polonja mar
Manchester, I-Ingilterra u
wara nizel Malta. Huwa ha
l-edukazzjoni tieghu fl-Is-
kola Primarja tal-Isla, im-
baghad fil-Liceo u wara fil-
Kullegg Tekniku tat-Tarzna,
l-unika skola teknika f"Malta
sa dak iz-zmien.

F1-1908, beda l-apprenti-
stat fit-Tarzna bhala engine-
fitter u aktar tard sar disinja-
tur u draughtsman, jigifieri
jpingi l-pjanti, skecis u disin-
ji marbutin mal-bini u t-
tiswija tal-vapuri fit-Tarzna.
IL-MOHH TAL-PARTIT
LABURISTA

Fit-Tarzna, huwa sar habib
ta” Mose Gatt, zaghzugh
intelligenti mill-Birgu 1i ‘I
quddiem kellhom jahdmu
hafna flimkien fil-Partit La-
burista (Dwar Mose Gatt,
deher artiklu tieghi fit-
TORCA tal-15 ta’ April,
2018).

Kif jinnota Edwin Camil-
leri (2000), il-bijografu ta’
John F. Marks u qarib tieghu,

“ta’ kwazi l-istess etd kienu
Marks, Gjacinto Tua, Mose
Gatt, Guzeé Ellul Mercer,
Reggie Miller, Guze Orlando
u Gino Muscat Azzopardi li
kollha twieldu bejn 1-1894 u
1-1899. Kienu generazzjoni
formidabbli.”

Camilleri jghid 1li spe-
¢jalment Marks, Gatt, Orlan-
do u Muscat Azzopardi kie-
nu erbat ihbieb intimi  li
ghamlu zmien twil jahdmu
flimkien u kienu maghrufa
bhala “l-Erba” Muskettieri”.

L-interess ta’ Marks fil-
politika beda fiz-zmien meta
Malta nghatat is-self govern-
ment f1-1921. Sa mill-1920,
Marks kien imsieheb fil-
Workers Union Branch 1,
unjin fit-Tarzna, li minnha
ftit wara tnissel il-Partit La-
burista.

Marks kien wiehed minn
tal-bidu fil-Kumitat lokali
tal-Partit Laburista tal-Isla u
ma damx ma sar President
tal-Kumitat Distrettwali tal-
Isla.

Fl-awtobijografija tieghu,
Mintoff jghid 1i fis-Snin Tle-
tin, il-mexxej tal-Partit, Boffa
“kien lest li jiftah idejh u
jagsam l-ideat u d-decizjo-
nijiet ma’ tliet personaggi
Sogjalisti 1i kienu mdawlin
aktar minnu: Censu Bugeja,
John F. Marks u Mose Gatt.
It-tlieta i huma kienu bej-
niethom jifformaw il-hsieb
intellettwali tal-Partit... im-
ma l-post tax-xoghol tagh-
hom kien jeskludihom milli
jikkontestaw  ghall-elezzjo-
nijiet parlamentari...

“John F. Marks u Mose
Gatt kienu Sodjalisti veterani
maghrufin ghall-mod kif ki-
enu jesprimu ruhhom dwar
l-ideal taghhom wu kienu
mlahhqin sew fit-Tarzna.”
(Mintoff — Malta, Mediterra,

Zghoziti, 2018)
INTEGRU U UMLI

Camilleri  jghid hekk:
“F'dan il-perjodu, Marks

kien diga beda attivita kon-
tinwa, l-aktar bil-pinna poli-
tika. Kellu hegga u herqa tal-
ghageb, ideali gholjin u ak-
kanizmu bla qies biex jghin
u jmexxi I-klassi tal-had-
diema fuq principji sodi u
soc¢jali. Kien dejjem jaqbez
ghall-interessi tal-haddiema
kemm tal-lokal, billi jaghmel
propoganda siewja ghall-
Partit, kemm fl-Isla, kemm
fit-Tarzna, kemm fit-triqat u
d-djar u anke meta kier. ikun
il-Belt mal-hbieb.”

F'Marks, kienu jispikkaw
l-onesta, l-integrita, is-since-
rita, l-umilta u l-genwinita
tieghu. A

Habrek  ghall-haddiem
siehbu biex itejbu u jgibu 1
quddiem u dan ghamlu sa
minn kmieni fi hdan il-Partit
tal-Haddiema. Hu habrek
ukoll biex dan il-Partit jiehu
l-gvern f’idejh halli jghaddi
malajr dawk il-ligijiet meh-
tiega u li kienu ta’ gid ghall-
haddiema. Ghamel ukoll
xoghol volontarju u kull
sagrificju personali ghall-
haddiema tat-Tarzna.

II-Partit Laburista, immex-
xi mill-Kurunell William Sa-
vona, kien ikkontesta l-ew-
wel Elezzjoni Generali i qatt
saret f'Malta, dik tal-1921. Il-
Partit Laburista, 1i kier gha-
du kif twaqqaf u kellu kollox
kontrieh, xorta kiseb kwazi
kwart tal-voti u tella” seba’
deputati f’Parlament ta” 32

deputat.
Il-Partit Laburista dahal
f’koalizzjoni  mal-Unione

Politica Maltese, izda din il-
koalizzjoni ma kellhiex hajja
twila.

John F. Marks u Mosé Gatt
hadmu fuq il-Programm
Elettorali tal-Partit tal-1925.
Camilleri jghid 1i “Marks u
Gatt kienu hbieb sew  kell-
hom kwazi l-istess hsibijiet u
xewqat.”

Kien programm ambizzjuz
li ried li s-Senat jispic¢ca u li
kulhadd ikollu vot wiehed.
Riedu li titnehha t-taxxa tal-
gamh u tidhol it-Taxxa fuq
I-Art. Il-Programm tal-Partit
Laburista ried ukoll I
f'Malta jidhol it-taghlim
obbligatorju, it-taghlim tas-
snajja’, li l-ilsien Malti jibda
jigi mghallem fl-iskejjel u
jintuza fil-qrati, u jidhlu I-
Workmen’s Compensation

Act, it-Trade Union Act u jsir
kontroll tal-kera.

Marks u Gatt hadmu qa-
tigh biex jidhol il-Compen-
sadon Act ghall-Haddiema.
Din il-ligi nqrat ghall-ewwel
darba fid-19 ta” Novembru,
1927, wara bosta emendi
minn Guze Ellul Mercer, u
ghaddiet fit-23 ta’ Lulju,
1928.

II-Compensation Act ma
kinitx tghodd biss ghall-
haddiema li jmutu jew ikor-
ru, izda wkoll ghal dawk li
jimirdu minhabba s-sengha
taghhom, bhaz-zebbiegha u
l-istampaturi.

Din kienet :wahda mill-
ewwel ligijiet so¢jali £'Malta
li permezz taghha l-haddiem
kien fhallas sold fil-gimgha

u jekk iwegga’ fuq ix-xoghol

kien jiehu tliet xelini fi hlas.
M:nbarra din il-ligi impor-
tanti u siewja, l-Ezekuttiv
kien ged jagbez ghall-had-
diema u jghinhom f’kull hin,
bhalma kienu ljum frank
kull tliet gimghat lill-kennie-
sa u l-kwistjoni tal-hlas lill-
haddiema wagqt ix-xita.
IC-CELEBRAZZJONI
TAL-EWWEL TA' MEJJU

Joe Borg, fil-ktieb tieghu
“Bandiera Hamra, 1-Ewwel
ta’ Mejju f'Malta” Vol. I
(1990), jghid li ghandu dubju
“kemm l-Ewwel ta’ Mejju
kien jigi c¢celebrat f1-1926 fl-
Isla minghajr l-insistenza
personali ta” Marks.”

Sa mill-1923, Marks kien
beda kampanja ta’ infor-
mazzjoni fil-gurnali tal-epo-
ka b’rizq l-ac¢cettazzjoni tal-
Ewwel ta’ Mejju bhala Jum
il-Haddiem. Borg isejjah lil
Marks, “il-mohh u l-magna
li tat in-nifs u l-hajja lill-Ew-
wel ta” Mejju f'Malta”.

Marks kien l-ewwel wie-
hed li semma l-Ewwel ta’
Mejju f'Malta. F'Dicembru
1923, huwa kiteb fil-Labour
Opinion li din kienet l-ikbar
festa li seta’ jkolthom il-
haddiema Maltin. L-Ewwel
ta’ Mejju kien jirrapprezenta
l-glieda sogjali u politika li
kellujghaqgad lill-haddiema
Maltin biex jirbhu d-drittijiet
legittimi taghhom. Marks
widdeb lill-qarrejja tal-gur-
nal Laburista li fl-Ingilterra,
Franza u l-Germanja l-had-
diema diga kienu bdew jir-
bhu d-drittijiet taghhom.
Dan kellu jixpruna lill-
haddiema Maltin.
L-EWWEL TA' MEJJU JSIR
JUM IL-HADDIEM F'MALTA

Il-Maltin kienu diga kisbu
Kostituzzjoni gdida. Izda
kienu ghadhom jaraw kif se
jtejpu l-qaghda politika u
sodjali taghhom.

Ghaldagstant Marks ap-
pella lill-Partit tal-Haddiema

IT-TORCA

biex jibda jfakkar il-Festa tal-
Ewwel za’ Mejju:

“Ahra hawn Malta minn
dejjem konna tas-sistema li
naghmiu l-affarijiet hafna
wara haddiehor. Mhix haga
kbira li f'din l-affari bqgajna
lura ukol’. Ahjar tard inkella
qatt. Biex ma nhallux dan il-
proverbju miktub ghalxejn
nistghu ribdew nikkomme-
morawha issa f1-1926, 37 se-
na wara -popli ¢ivilizzati li
ahna niftahru 1i ahna qabil-
hom fic-éivilta. F’pajjizi oh-
rajn, din il-kommemorazzjo-
ni ssir b’dimostrazzjonijiet
matul it-toroq tal-belt u
b’diskors: dwar il-moviment
politiku tal-haddiema. Nitta-
ma li l-partit taghna jibda
minn din is-sena stess u
jaghme! xi haga...” (Labour
Opinion, 1926)

. Bhala President tal-Kumi-
tat Disrettwali  tal-Isla,
Marks beda jinsisti mal-Ku-
mitat Ezekuttiv tal-Partit tal-
Haddiema biex. il-lokal tie-
ghu jinghata l-permessi
mehtiega biex ifakkar Jum il-
Haddiem. kif fil-fatt ghamel
is-Sibt 4 ta’ Mejju 1926.

Langas l-istess organizza-
turi me kienu bassru i se
jingemghu dagstant haddie-
ma fil-Kezin Laburista tal-
Isla. Harna minn dawk li at-
tendew Xienu mill-Isla u
kollha libsu warda hamra
fuq il-pavru.

Kienet okkazjoni storika li
fiha tkellmu 15-i1 kelliem,
ewlenin fosthom John F
Marks, i-Mexxej tal-Partit
Savona, is-Segretarju Gene-
rali Orlando, Gino Muscat
Azzopardi, Pawlu Boffa, Mi-
kelang Borg, Guzeppi Man-
duca, Ganni Bencini, Edgar
Gambin, Mikiel Caruana,
Victor Cauchi, Ugo Sammut,
Censu Farrugia u ¢ertu Mr
Fossy. Kollha tkellmu dwar
ix-xoghol imwettaq mill-
Partit fl-ewwel hames snin
tieghu u l-hafna hidma li
kien ghad jonqos issir. Wara
sar riceviment ferriehi u
dagq mmn muzicisti.

Ghal mien snin konsekut-
tivi, ben 1-1926 u 1-1933,
Marks kiteb artikli dwar Jum
il-Haddiem u kif kien il-Par-
tit tal-Haddiema li introduca
t-taghlim tal-enciklika tal-
Papa Lun XXIII, ir-Rerum
Novarum. Marks kien jikteb
ukoll hafna mir-rapporti tal-
attivitajiet f' gieh Jum il-Had-
diem ghall-gurnali Laburis-
ti. F1-1929. il-Partit Laburista
beda jiz¢celebrah fuq livell
nazzjonal:, u I-Gvern Labu-
rista ta’ Mintoff f£1-1956
ghamlu Festa Pubblika, sen-
tejn wara l-mewt bikrija ta’
Marks.

Mintcff kiteb li “J.F.Marks
iccelebra ghall-ewwel darba

f’Malta I-Ewwel ta’ Mejju fil-
miftuh u kienet l-ewwel ma-
nifestazzjoni li biha 1-klassi
tal-haddiema nghatat forma
ta’ gharfien. Johnny malajr
ha l-fama tar-ribell intel-
lettwali xellugi tal-Kazin La-
burista tal-Isla u ghalkemm
ma qatghulux rasu barra,
sab ma’ wiccu t-tkasbir u 1-
attakki mill-Kanon¢i ewlen-
in tal-Isla.”

Imbaghad, fl-eqqel tal-
glieda politiko-religjuza tas-
Snin Tletin, sahansitra I-Ar-
¢ipriet tal-Isla kien jirrifjuta
li jbierek id-dar tal-familja
Marks fi zmien 1-Ghid il-
Kbir. Camilleri jghid li, “il-
bigotizmu u I-fanatizmu
ghamel tieghu sew u kien bl-
ghajnuna ta’ familja Nazz-
jonalista stess li darba sal-
vawh minn assalt selvagg u
brutali.” Wara dan l-in¢ident,
Marks iddecieda li jhalli 1-Is-
la ghal dejjem. F"Novembru
1933, huwa kera dar f’Rahal
Gdid u ha l-familja tieghu
hemm.

John F. Marks, maghruf
ukoll bhala s-Sur Johnny,
kien wiehed mill-pijunieri
tal-bidu fil-glieda ghall-il-
sien Malti minkejja li mis-
sieru kien Pollakk u jghid 1i
hu Ingliz. Marks u Mose
Gatt hadmu flimkien ukoll
fuq l-abbozz dwar kif l-ilsien
Malti jista” jkun l-istrument
tat-thaddim tal-qrati.

Fil-5 ta’ Marzu, 1929, 1-
Ezekuttiv tal-Partit Laburis-
ta hatar kummissjoni ta’ tli-
eta biex jahdmu fuq dan 1-
abbozz. Ma’ Gatt u Marks
kien hemm Guze Attard
Bezzina.

II-Mexxej tal-Partit Pawlu
Boffa ressaq ghall-ewwel
qari fil-Parlament dan l-ab-
bozz biex il-Proceduri tal-
Qrati jkunu jistghu jsiru bl-
ilsien Malti. Wara dibattiti
twal, shan u mqgangla sew, il-
Ligi ghaddiet fis-6 ta’” Mejju
1929 bi 17-il vot favur u 9
kontra u dahlet fis-sehh fl-4
ta” Novembru 1929.

Nhar is-6 ta’ Settembru,
1930, Marks waqgqaf il-Kam-
ra tal-Qari tal-Malti fil-Kazin
tal-Isla u zejinha b’ritratti
ewlenin ta’ awturi Maltin.
Minbarra n-numru kbir ta’
kitbiet tieghu 1i dehru fil-
gurnali xellugin l-aktar Il
Cotra, Marks ippubblika 1-
kotba “Tejbilhom Hajjithom”
(1937) u l-parodija “Il Ling-
wa Nostra” (1932). F1-1937,
sar membru tal-Ghaqda Aw-
turi Maltin.

Is-Snin Tletin kienu snin
ibsin hafna ghall-Partit La-
burista. Imdahhal bla bzonn
fil-Kwistjoni Politiko-Relig-
juza tal-1928-1932 minhabba
l-appogg tieghu lil Strick-
land u I-Partit Kostituzz-

jonali, permezz tal-“Com-
pact”, il-Partit Laburista hal-
las prezz gholi ghax tilef

hafna voti rizultat tal-kwist-
joni mal-Knisja.
Hekk, fl-elezzjoni ta’

Gunju 1932, il-Partit Labu-
rista garrab telfa kbira. II-
Partit Laburista kien tella'
biss siggu wiehed, dak tat-
Tabib Boffa, u kien f'riskju li
jispi¢ta mix-xena politika.
Kien grazzi ghat-tmexxija
tat-Tabib Pawlu Boffa u nies
bhal John F. Marks li, meta
faqqghet it-Tieni Gwerra
Dinjija, il-Partit Laburista
kien ghadu haj.

Mintoff kiteb li “Johnny
baqa’ wiehed mit-trijumvi-
rat — Censu Bugeja, J.F.
Marks u Mose Gatt — u li
fughom it-Tabib Pawlu Boffa
kien iserrah u jiehu l-pariri
fl-irwol tieghu ta’ mexxej tal-
Partit.

Il-Partit fil-Parlament ki-
enu naqsulu d-deputati im-
ma b’danakollu xorta wahda
kellu lehen influwenti... Bof-
fa kien jaghrathom bhala
persuni ta’ esperjenza u ferm
aktar struwiti minnu fil-poli-
tika.

“Boffa kien l-oratur b’ka-
rizma u kompassjoni li bi
kliemu jigbed lin-nies; it-tri-
jumvirat kien il-mohh kollet-
tiv tal-moviment Laburista.”

Fil-25 ta' Settembru, 1949,
wara dizwgid li nqala’ bejn
il-Mexxej Pawlu Boffa u d-
Deputat Mexxej Duminku
Mintoff, iltagghet il-Konfe-
renza Generali tal-Partit La-
burista.

Il-politika ta’ Boffa bdiet
tidher dghajfa f'ghajnejn
hafna Laburisti. Fid-9 ta” Ot-
tubru, gie deciz li Boffa kellu
jirrizenja kemm minn Mex-
xej tal-Partit Laburista kif
ukoll minn Prim Ministru ta'
Malta.

Mitejn erbgha u erbghin
ta’ dawk prezenti vvotaw fa-
vur din id-decizjoni, filwaqt
li 141 ivvotaw kontra. Marks
u Gatt kienu zammew ma’
Boffa u vvotaw kontra. Min-
toff xorta baqa’ jqis lil Marks

bhala habib kbir tieghu sal-
ahhar kif tixhed l-awtobijo-
grafija tieghu.

Il-poezija allegorika “Is-
Sigra ta’ Mejju,” iffirmata
minn “L”, dehret {'II-Ko-
tra fil-5 ta" Mejju 1932. Fiha,
Marks ifahhar lill-politi¢i La-
buristi ta” dak iz-zmien, ew-
lieni fosthom Boffa, li jid-
deskrivih bhala “L-isbah
warda”. Il-poezija tikkonfer-
ma kemm Marks kien jam-
mira lit-Tabib Boffa ghax
kien jarah bhala “l-mexxej
ta’ bla biza’ u bla heda, / L
kien warda tassew jimla qof-
fa. / Ghax mal-gherf dan
imzejjen bir-rieda”.
ATTIVISTTA'

WARA L-KWINTI

Dan il-“hassieb, kittieb u
attivist ta’ wara I-kwinti”, kif
isejjahlu Francis Galea fil-
ktieb tieghu “Mexxejja,
Hassieba u Deputati La-
buristi” (2000), qajl qajl war-

rab mix-xena politika wara
l-isplit tal-Partit Laburista.
Huwa kellu “karattru li qatt
ma fittex il-fama anzi hadem
b’mod kwazi anonimu, min-
kejja li hafna kienu jqisuh
bhala l-id il-leminija tat-
Tabib Boffa.”

John F. Marks miet f’daru,
f’Tas-Sliema, nhar 1-14 ta’
Settembru, 1954, fl-eta ta” 60
sena. Sa minn ¢kunitu huwa
kien marradi. Kien mizzew-
weg lil Emanuela mwielda
Said u kellhom erbat itfal,
fosthom Ethel, omm il-Pro-
fessur Arnold Cassola. Sen-
tejn ilu, l-iben iz-zghir ta’
Marks, il-Maggur Robert
Henry Marks, kiteb ittra qa-
sira f’gurnal lokali biex
icanfar lil dawk li nsew li
kien missieru l-ewwel wie-
hed 1i beda ji¢c¢elebra Jum il-
Haddiem f{'Malta, u ppro-
pona li -Ewwel ta’ Mejju
jkun ukoll “J.FMarks Day”
f’¢ieh missieru. (The Times
of Malta, 20 ta’ April, 2017)




